
LA CARTA DEL APOSTOL SAN
PABLO A
FILEMON

PABLUQUI FILEMONZQUIZ CARTA
APAYCHICHA, ONESIMUZQUIZ ZUMA RISIWA]JO

1 Wejrt¢ha Pablutqui. JesucristuZquin sirwifiiz
cjen carsilquiz chawjctitcha. Filemon jila,
amqui Yoozquin sirwifii mazimt¢ha, niZaza
pecta jilam¢ha. Wejttan Timoteo jilZtan amquin
tii cartal cjijrzcucha. 2 NiZaza cjijrZzcutha am
kjuyquiz ajcziii criichi Zofiinaczquin.  NiZaza
cjijrzcutha Apia cullacaquin, niZaza Arquipo
jilzquin. Arquipuqui zuma zultatuZtakaz tjurt'ifii
kuzziz Yoozquin sirwitha. 3 U¢hum Yooz EjpZtan
nizaza uthum Jesucristo JilirZztan, an¢hucaquiz
zumapaj yanapla, nizaza walikaj kamkatla.

FILEMON ANCHA ZUMA TJAPA KUZZIZZA

4 Yoozquin mayizican am cjufiznu¢cha. Amiz
cjen wejrqui tirapan Yoozquin sparaquiz cjiwtha.
5 Amqui zuma munazifii kuzziz kamfiamcha tjapa
criichi jilanacZtan. NiZaza amqui Jesucristuzquin
tjapa kuzziz criichamé¢ha. Jalla nii am puntu
zizcu, Yoozquin sparaquiZ cjichin¢ha. ¢ Ammi
parti JesucristuZzquin kuzziz Zofiinacami Yooz
zuma kamafichizza. JesucristuZzquin kuzziz cjen
uthumnacalta ancha Yooz zumanaca Zejltha.
AmiZz zuma kamz cjen Zofiinacaqui Y0o0ziZ tjaata
zumanaca puntuquiztan juc'anti intintazii
cjissicha. 7 Filemdn jila, amiZ cjen criichi jilanacz

kuznacaqui cuntintu cjiskattatha. Wejrqui zakaz
nizaza cuntintu cjissintha, am zuma munazifi
kuzziz cjen.

PABLUQUI TSJII FAVORA MAYCHICHA

8 Wejrqui Cristuz illzta apostultcha. Jalla
niztiquiztan wejrqui  jaknuZzt am kamz
waquizithaja, jalla nii amquiz mantasatha. 9 Pero
amquin ana mantatha. Antiz amquiztan tsjii
favora mayutha. Wejrttha chawcalla, niZzaza
JesucristuZzquin sirwifiiz cjen carsilquiz preso
Zelutha. Amtan zuma munazican, amquiz
rocz pecutha OnesimuZzquiz tsjii favora paajo.
10 Tii carsilquiz Zejlcan, wejrqui OnesimuZquiz
Yooz taku paljaychintha. Nekztan Onesimuqui
Yoozquin criichiZ cjen wejt maati cunta cjissic¢ha.

11NiiZ tuquiqui Onesimuqui ana wal kamafiquiz
luzzitatha. Anziqui zuma kamafiquiz luzzitha.
Jaziqui niiqui amtami wejttami walipancha.
12 Jaziqui wilta amquin cuchanZcuctha. NiZaza
niiZ irantiZcu amqui zuma risiwaquitha,
jaknuzt wejr risiwchamtha, jalla nuz. 13 Tekz
wejttan chica eclichaj cjiwtha. Carsilquiz
Zelan Onesimuqui am cuntiquiztan wejtquiz
sirwasacha. Wejrqui Yooz taku paljaytiquiztan tii
carsilquiz Zelucha. 14 Pero amtan ima zumpacha
parlican, wejrqui anal Onésimo ecliskatz pecucha.
Amquiz anal ancha mantiz pecutha, wejtta
tsjii favora paazjapa. Onésimo wejttan chica
tira kamasatha. Pero am persun kuzquiztan
nuZ tantiitaz niil pecutha. 15 Tsjii timpuqui
Onesimuqui amquiztan zarakchitha. Cunamit
niZta katthani, amtan chica tsjii criichi jila watay

wata cjisjapa. 16 Jaziqui anatha piyunakazqui.
Antiz Yoozquin criichi k'ayi jilazakazza. Wejrqui
niizquin k'ayachutha. Walikazza niiqui.
Amzakaz Onesimuzquiz Kk'ayachaquitha am
zuma Zoiiiz cjen, nizaza Yoozquin criichi jilazta
cjen.

17 NiZaza amqui wejtquiz zuma amigum?Zlaj
niiqui nekztan Onésimo zuma risiwaquicha, wejt
cunta cjenaqui. 18 Tuquiqui Onesimuqui amquiz
ana wali paachizlaj niiqui, weril respontatha.
NiZaza Onesimuqui amquiz ¢hjulu kaja cjenami,
wejtquizkam cobraquicha. 19 Wejrpacha tii
litranaca persun kjarZtan cjijrzcucha, wejrqui
tjapa pacatha. Pero wejr am cjufiskatasacha,
weriZ cjen amqui Yoozquin criichamtha. 20 Wejt
jila, jalla nii favoraz paalla, Yoozquin criichi
jilazta. Wejr kuznalla, Cristuzquin criichi jilaZta.

21Yooz kuzcama kamfiamcha. Jaziqui nayucha,
amqui tii weriZz mayta favorquiztan juc'anti
paaquitha, nii. Jalla nuZupanZ cjequicha.
22 Nizaza wejtta tsjii alujamintu tjaczinalla.
Wejrqui anthuc cherziii tjonz pecutha. Yooz
munan niZzaza anthucaz mayizitaZz cjen wejrqui
tjonatha, anthuc cherzii. Jalla nii ojkzjapa
tjewznucha.

23 Epafrasqui amquin tsaanZquitha. Niiqui
wejttan chica carsilquiz Zejl¢ha, JesucristuZzquin
sirwifiiz cjen zakaz. 24 Marcustan, Aristarcuztan,
Demastan, niZzaza Lucastan, jalla ninacaqui
amquin zakaz tsaanzqui¢ha. Ninacatha wejt
mazinacaqui, Yooz sirwifii langziicha.

25 Uthum Jesucristo Jiliriqui amquiz zumaj
yanapla. Jalla nuzoj cjila. Amén.

